
T&I- 15284 (Haitian Creole) 

 
REZIME CHANJMAN YO 

 
 

Regleman sa a modifye ak ranplase regleman Chanselye A- 210 Chancellor Regulation A-210 (CR A-
210) ki gen dat 29 jen 2009. 

Chanjman: 

 Yo retire referans yo te fè sou Sant Sèvis Entegre Integrated Service Centers(ISC) yo ak  sou 
Òganizasyon k ap Sipòte Lekòl School Support Organizations(SSO) yo.  (paj 1, seksyon II(C)) 

 Yo te amande regleman ki di Rezo Timoun Dabò Children First Networks (CFN) dwe bay lekòl yo èd 
pou kreye yon plan pou prezans.  (paj 1, seksyon II(C)(1)) 

 Yo amande regleman sa a pou yo ka klarifye ke yo dwe mete efò sansibilizasyon ak entèvansyon nan 
sistèm ILOG nan ATS.  (paj 2, seksyon III(F)) 

REZIME 

Kontwòl ak suivi sou prezans se yonn nan responsablite ki pi enpòtan 
Depatman Edikasyon Department of Education(DOE) piske li gen rapò 
ak sekirite, byennèt ak siksè akademik elèv nan Vil Nouyòk.  Regleman 
sa a rezime kritè minimòm pou pwogram prezans nan lekòl, tankou 
kondisyon pou satisfè egzijans eta a, sèvis prezans nan lekòl ak rapò 
sou prezans anjeneral ak pwosedi pou fè suivi. 

I. LWA SOU PREZANS 

A. Chak timoun minè ant 6 ak 17 lane nan Vil Nouyòk gen obligasyon pou ale lekòl atan plen. 

B. Timoun ki vin gen 6 lane avan 1ye desanm (nan Vil Nouyòk, 31 desanm) nan ane lekòl la 
dwe ale lekòl nan kòmansman ane lekòl sa a.  

C. Elèv ki vin gen 17 lane nan dat 1ye jiyè oswa apre dwe fini ane lekòl kote yo vin gen 17 lane 
a. 

D. Men eksepsyon ki genyen sou kondisyon laj pou prezans: 

1. Minè ki gradye nan lekòl segondè. 

2. Elèv ki pran yon diplòm ekivalan lekòl segondè. 

3. Elèv ki gen 16 oswa 17 lane ki gen yon sètifika pou anplwa atan plen. 

II. RESPONSABLITE POU SÈVIS PREZANS  

A. Chanselye gen responsablite pou fikse kritè minimòm pou prezans, pou bay regleman ki 
gen rapò ak pwoblèm prezans ak sèvis, obligasyon edikatif ak legal dapre prezans.  

B. Direktè yo responsab pou: 

1. asire chak lekòl satisfè kritè prezans yo jan kondisyon eta egzije yo epi ke yo dekri 
nan regleman Chanselye a ak nan regleman DOE a.  

2. planifye, aplike ak sipèvize pwogram prezans nan lekòl la tankou nome yon koòdinatè 
prezans (pedagòg oswa administratè) pou kontwole sèvis prezans ak asire kontwòl, 
suivi  atan ak reyèl epi sipòte tout elèv ki absan yo. 

C. ISC, CFN ak SSO yoresponsab pou bay lekòl yo sipò ak èd pou yo ka asire ke yo satisfè 
kritè minimòm yo.  Tankou bagay sa yo men se pa sèlman: 

1. asire ke lekòl y ap ede yo gen resous ak estaf sifizan pou pèmèt yo gen yon plan sou 
prezans ki pèmèt aplikasyon  kontwòl prezans, sansibilizasyon, suvi ak sèvis sipò ki 
efikas.  

2. fasilite trening pou estaf ki fè pati pwogram prezans lan, tankou pwofesè pou prezans, 
koòdinatè prezans, direktè, asistan direktè, konseye pedagojik/estaf pou sipò, sekretè 
pou jesyon elèv, asistan fanmi ak parapwofesyonèl. 

III. KRITÈ MINIMÒM PWOGRAM LAN POU LEKÒL YO 

A. Yo egzije pou chak lekòl soumèt chak ane nan dat 31 oktòb pou pi ta yon plan sou prezans 
Attendance Plan, ki defini pwogram prezans lekòl la. Plan sa a se yon eleman Plan global 
biwo lekòl ak fòmasyon jèn Office of School and Youth Development. 

B. Yo dwe dokimante tout prezans elèv chak jou regilyèman.  Pwofesè a dwe siyen fèy 
kontwòl Scan sheet yo.  Se moun ki gen siyati l sou fèy la sèlman ki ka fè chanjman nan 
ladan epi li dwe mete inisyal li.  Yo dwe dokimante tout lòt chanjman prezans sou Fòm 
chanjman nan prezans Change of Attendance Form lan epi mete l nan sistèm ATS la. Yo 
dwe konsève Scan sheets yo ak lòt fòm dokimantasyon sou prezans nan lekòl la pou 6 
lane. 

C. Pwofesè yo responsab pou asire yo kenbe dosye prezans ki egzat pou chak elèv nan rejis.  
Dosye sa yo gen ladan yo scan sheet ak change of attendance forms yo.  Direktè yo dwe 
mete dosye sa yo disponib pou moun ki gen otorizasyon revize, enspekte oswa verifye yo.  

Lekòl la dwe gen yon sistèm rezèv backup system pou rapò eksepsyonèl tankou lè sistèm 
ATS la pa fonksyone. 

D.  Koòdinatè prezans lan(administratè oswa pedagòg), ki sou sipèvizyon direktè a oswa 
reprezantan l,gen responsab pou fonksyònman pwogram prezans lekòl la anjeneral.  Sa 
gen ladan l, men se pa sa sèlman: asire yo dokimante dosye chak elèv ak presizyon, ke yo 
siyen tout dokiman kòmsadwa epi ke yo disponib pou revizyon, ke yo kontakte paran apre 
yon elèv fin absan, ke yo mete nan dosye tout dokiman ki gen rapò ak kontwòl prezans 
kòmsadwa epi ke yo suiv tout pwosedi 407 yo. 

E.  Chak lekòl dwe gen ladan yon Komite prezans Attendance Committee ki gen ladan l manm 
sa yo , men se pa yo sèlman, pwofesè, administratè, manm ekip pèsonèl elèv la, sa vle di 
pwofesè prezans, konseye pedagojik epi yo ta dwe mete paran ak elèv ladan.  Objektif  
Attendance Committee a se revize ak amelyore pwogra prezans lekòl la. 

F. Yo dwe kontakte paran yo pou yo konnen koz ki eksplike yon elèv absan san motif.  Yo dwe 
fè tout efò pou telefone paran yo depi premye fou yon elèv absan.  Si yo pa rive kontakte 
yon paran nan dezyèm jou absans lan, yo sipoze voye yon lèt oswa yon kat postal lakay li.  
Yo ta dwe itilize sistèm telegòn otomatik Automated calling systems yo, lè sa posib, pou 
ogmante efò lekòl pou atenn paran yo.  Yo dwe dokimante tout kontak ak tantativ yo fè pou 
kontakte paran epi yo dwe konsève yo nan dosye lekòl la.  Yo sipoze mete efò pou 
kontakte paran ak efò pou entèvansyon yo nan sistèm ILOG ki nan ATS, lè sa posib. 

G. Lekòl yo ta dwe fè tout efò pou konnen ak dokimante rezon ki fè elèv la absan. 

1. Yo atann pou paran yo soumèt yon mesaj oswa yon lèt pou eksplike absans yo lekòl.  
Yo ta dwe bay yon memo doktè oswa yon memo pwofesyonèl sante nan ka absans 
pwolonje (3 jou oswa plis ) oswa absans repete akoz maladi. Si elèv yo absan pou lòt 
rezon ki pa maladi, yo sipoze bay lekòl la dokiman sou rezon absans lan( paegzanp 
randevou pou egzamen espesyal, randevou tribinal, elatriye). Yo dwe kenbe biyè 
absans paran yo voye pou yon lane apre fen ane lekòl la. 

2. Elèv ki respekte fèt relijyez Administratè Edikasyon Eta Nouyòk la rekonèt oswa lòt fèt 
yo pa rekonèt nan kalandriye yo distribiye chak ane a ka gen ekskiz si gen yon 
demann paran alekri avan dat selebrasyon fèt la.  Pwofesè yo dwe make elèv la 
absan epi yo dwe mete kòd "05" pou rezon absans lan Reason Code “05” (Absans 
akoz fèt relijez/kiltirèl) nan sistèm ATS la.  Yo ta dwe enfòme elèv yo sou lòt dat yo 
ofri pou moun ki fete fèt relijyez lè òganizasyon ki soti lòt kote ap bay egzamen. 

IV. FÒM 407 SISTÈM KONTWÒL PREZANS LAN 

A. Fòm 407 la asire ke yo fè yon envestigasyon ki dokimante pou chak elèv ki egzije yo fè 
suivi akoz prezans, sekirite oswa akoz pwoblèm legal. Gen yon fòm 407 sou suivi prezans 
ak rekòmandasyon Form 407 Attendance Follow-up and Outreach Referral k ap parèt 
otomatikman nan lekòl la dapre kondisyon sa yo: 

1. Lè yon elèv absan pou: 

 10 jou yonn dèyè lòt 

 20 jou total (sou yon peryòd 4 mwa) 

 8 jou yonn dèyè lòt (si te deja gen yon fòm 407) 

2. 40 jou apre yo te fin eskize yon elèv pou "adrès enkoni" “Address Unknown” 
(Code12), gen yon dezyèm fom 407 ki parèt pou envestige yon lòt fwa sitiyasyon 
eskiz la pou yo ka asire ke tèm “Address Unknown” toujou apwopriye epi pou yo asire 
si tout enfòmasyon anplis konsènan kote elèv la ak fanmi l ye vin disponib. 

3. An septanm chak nouvo ane lekòl, gen yon fòm 407 ki parèt otomatikman pou elèv 
matènèl ke yo te eskize pandan ane avan an kòm" elèv ki poko gen 6 lane" “Under 6 
Years Old” (Code 04). Li enpòtan pou lekòl asire sitiyasyon aktyèl la elèv sa yo.   Fòm 
407 la parèt nan dènye lekòl elèv sa yo k ap gen 6 lane te ye nan nouvo ane lekòl la 
sèlman si yo pa parèt kòm aktif nan lis yon lòt kote. 

B. Yo ka ranpli yon Form 407 Attendance Follow-up and Outreach alamen lè yo egzije yon 
vizit adomisil oswa yon envestigasyon, dapre sikonstans sa yo: 

1. Lè yon elèv yo sispann pa retounen apre peryòd sispansyon an fini oswa lè elèv yo 
sispann lan pa ale nan plasman yon nouvo lekòl. 

2. Lè yon elèv edikasyon espesyal gen otorizasyon pou kòmanse ale nan yon nouvo 
lokal pa ale nan nouvo plasman an nan espas senk(5) jou. 

3. Lè yo te ranvwaye yon elèv nan lekòl la poutèt li pran vaksen oswa paske li pa fè tès 
tibèkiloz ki obligatwa yo. 

4. Lè li nesesè pou fè yon envestigasyon adrès pou yo ka verifye kote yon elèv rete. 

5. Lè direktè a mande fè yon envestigasyon.  

6. Lè yon elèv montre siy li absan toutan. 

C. Apre yo fin soti fòm 407 la lekòl la sipoze aplike etap sa yo: 

1. Estaf lekòl la evalye ka a epi yo rantre tout enfòmasyon, efò pou kontakte paran, ak 
entèvansyon yo fè nan sistèm ILOG ki nan ATS la, epi/oswa yo dokimante yo 
dirèkteman sou fòm 407 la.  Si pèsonèl lekòl la ka rezoud ka a, yo sipoze ekri kòd 
rezolisyon an sou fòm 407 la epi direktè a oswa reprezantan l revize ak siyen dosye a.  
Ansuit yo rantre kòd rezolisyon an ak dat dat fèmti ka a nan sistèm ATS la epi yo 
mete fòm 407 la nan dosye lekòl la. 

2. Si yo pa ka rezoud ka a nan nivo lekòl la, y ap bay pwofesè prezans lan fòm 407 la ak 
entèvansyon lekòl la  ki nan fòm lan epi yo mete yo nan sistèm ILOG ki nan ATS 
la,pou mennen lòt envestigasyon.  Lè yo fin fè envestigasyon an, pwofesè prezans lan 
ekri kòd rezolisyon an ak dat la sou Fòm 407 la epi li voye l tounen ba lekòl la.  Yo 
rantre enfòmasyon sa a nan sistèm ATS la epi yo mete fòm 407 la nan dosye lekòl la. 

3. Anjeneral, yo atann pou yo rezoud ka 407 yo nan entèval 10 jou apre yo fin parèt 
avèk li.  Tout fòm 407 ki parèt pou elèv klas matènèl rive 8yèm ane ki rete ouvri pou 
plis pase 10 jou, y ap suiv yo nan "Rapò alèt sou absans lekòl" “School Absence 
Alert” Report” ki parèt chak semèn nan tout lekòl ki gen klas prematènèl rive 8yèm 
ane.  Tout ka ki poko rezoud pandan 10 jou, koòdinatè prezans lan/ ak oswa direktè 
dwe evalye yo pou yo ka konnen ki pwoblèm ki fè yo pa ka rezoud yo. 

4. Koòdinatè prezans lekòl la dwe prezante Rapò R4RR la(Form 407 Register Report) 
regilyèman pou yo ka suiv sitiyasyon ka 407 yo. 

V. LIS DEFINITIF  LEKÒL LA 

A. Yo egzije lekòl yo pou fè tout efò pou idantifye sitiyasyon elèv ki sou lis la men ki pa vini 
nan kòmansman nouvo ane lekòl la. 

 

1. Nan kolaborasyon ak koòdinatè prezans lan, Direktè a dwe devlope yon pwogram lis 
definitif Clearance of Register pou mete pwosedi ki la pou jwenn ak fè elèv ki pa vini 
retounen lekòl la. 

2. Rapò RSNS la (Rapò sou elèv ki pa prezante) sipoze fèt pou idantifye elèv sa yo ki pa 
vin lekòl.  Rapò sa gen ladan l non, adrès ak nimewo telefòn tout elèv ki “pa 
prezante". 

B. Tout elèv ki sou lis enskripsyon an dwe fè pati pwosesis Clearance of Register a.  Sa gen 
ladan elèv ki sou lis yo te prevwa nan lekòl la pou nouvo ane lekòl la. 

VI.  TRENING AK ÈD TEKNIK 

The Office of School and Youth Development, inite ki gen responsablite obligatwa yo, ofri trening, 
sipò teknik ak èd pou lekòl ak estaf rezo sou tout pwoblèm ki gen rapò ak prezans. 

 



A-210 KRITÈ MINIMÒM POU PWOGRAM PREZANS 
12/2/106/29/09

4 nan 4  

 

 

VII. RANSÈYMAN 

Yo dwe voye demann ransèyman konsènan règleman sa a ba:  

Telefòn: 

212-374-6095 

Office of School and Youth Development 
Mandated Responsibilities Unit 
NYC Department of Education 

52 Chambers Street - Room 218 
New York, NY 10007 

Faks : 

212-374-5751 

 
 


